
Ҳеч биримизга сир эмаски  ХХI аср жамиятда фуқароларнинг фаол 

ҳаракати ҳар бир мамлакатнинг тараққиётини таъминловчи куч ҳисобланади. 

Зеро, фуқаро бўлмаса жамият бўлмаганидек, унинг фаол ҳаракатисиз, 

масъулиятисиз мамлакатнинг тараққиётини бўлиши ҳам мумкин эмас. 

Шунинг учун бугун мамлакатимизда кенг кўламли ислоҳотлар амалга 

оширилаётган даврда, энг муҳим вазифа фуқароларнинг жамият тараққиёти, 

давлат бошқарувини амалга оширишдаги фаол иштирокини таъминлаш, 

бунинг учун унинг ижтимоий-сиёсий ва маънавий-маърифий асосларини 

яратиш муҳим вазифа бўлиб келмоқда. Зеро, фуқаролар, хусусан, ҳар бир 

ёшларнинг жамиятдаги ўзига хос ўрнини, уларнинг ҳуқуқ ва эркинликларини 

таъминлаш биз мақсад қилган демакратик фуқаролик жамиятини барпо 

этишнинг муҳим шартларидан бири. Янги Ўзбекистонда фуқаролик 

жамиятини риважлантиришда ёшларга глобаллашув замоннинг салбий 

таъсирини камайтириш ва уларда даҳлдорлик асосида маънавий комил шахс 

этиб тарбиялаш учун ёшларда ватан ҳалқи олдида масъулият ҳиссини 

шакллантириш зарур. Бу борада Ўзбекистон Президенти Шавкат Мирзиёев  

таъкидлаганидек, “Бугунги кунда мамлакатимизда олиб борилаётган 

ислоҳотлар самараси, авваламбор, юксак маънавиятли, мустақил 

фикрлайдиган, Ватанимиз тақдири ва истиқболи учун масъулиятни ўз 

зиммасига олишга қодир ёш кадрлар сафини кенгайтиришга бевосита 

боғлиқ”. Дарҳақиқат, мамлакатимиз аҳолисининг катта қисмини, яъни, 60 

фоизини ташкил этадиган ёшлар қатламини бугунда жамият ва давлат олдида 

масъулиятли қилиб тарбиялаш бугунги миллий ўзига хосликни сақлаб қолиш 

ҳамда давлат мустақиллигини мустаҳкамлашда муҳим куч сифатида намоён 

бўлмоқда. Бу борада ёш олим Туратов Ш. масъулият ҳақида қуйидаги 

фикрларни билдириб ўтади. “Фуқаролик жамиятини ривожлантириш ўзининг 

бир қатор мезонларига эга бўлиб, уларнинг асосийларидан бири – ҳар бир 

жамият аъзоларида масъулият туйғуси билан яшаш ҳусусиятини 

шакллантиришдир. Масъулиятли фуқароларнинг ҳар бир амалий, ҳаракати ва 

фаолияти маҳсулини тўлиқ тасаввур қила олган ҳолда унинг ўзи ва ўзгалар 

учун нима наф келтиришини тушуна олиш қобилиятидир.  

Фуқаролик масъулияти Ўзбекистонда яшаётган ҳар бир онгли фуқаронинг 

қайси миллат вакили бўлишидан қатъий назар, Конституцияда кафолатланган 

ҳуқуқларидан фойдаланиш баробарида, унга жавобан фуқаролик масъулиятини 

ҳам ҳис этиб яшашидир. Бунинг маъноси, ҳар бир фуқаро мамлакат 

Конституциясига, Олий Мажлис қабул қилган барча қонунларга, Вазирлар 

Маҳкамаси чиқарган қарорларга риоя этиши ва ҳурмат қилиши, уларни амалга 

ошириш учун ўзида масъулият сезиши лозим. Шуни унутмаслик керакки, 

ижтимоий тараққиётнинг демократик ривожланиш жараёни шахснинг ўзини-

ўзи англаши, қадр-қимматини қай даражада эъзозлай олиши, жамият учун 

хизмат қилиш имконияти ва ҳаракат меъёрига кўп жиҳатдан боғлиқдир. 

Буларнинг ҳаммаси кишиларнинг ўзи яшаб турган кўча, маҳалласидан тортиб, 

то яхлит мамлакатнинг барқарорлигини сақлаб қолиш, хавфсизликни 

таъминлашда юксак масъулиятни ўз фаолиятида онгли равишда амалга 

ошириши демакдир.  

Фуқаролик масъулияти ва тараққиётимизнинг бош омили ва кафолати - бу 

Ўзбекистон Республикаси Конституциясидир. Бугунда Ўзбекистон 

Республикаси Конституцияси мамлакатимизда фуқаролик жамиятини 

шакллантиришнинг асосий принципларини белгилаб берган бирламчи 

ҳужжатдир. Ўзбекистон Конституциясининг бош мақсади замирида инсон 

манфаатларига хизмат қилиш принципи ётади. Шунинг учун ҳам унинг 

“Асосий принциплар”идан кейинги бўлими бевосита инсон ҳуқуқ ва 

эркинликларига ҳамда бурчларига бағишланган. Ўзбекистон Республикаси 

Конституциясининг VI боби “Фуқаролик” деб номланиб, Конституциянинг 21-

моддасида Ўзбекистон Республикасининг бутун ҳудудида ягона фуқаролик 

ўрнатилади. Ўзбекистон Республикасининг фуқаролиги, унга қандай асосларда 

эга бўлганликдан қатъи назар, ҳамма учун тенгдир. Қорақалпоғистон 

Республикасининг фуқароси айни вақтда Ўзбекистон Республикасининг 

фуқароси ҳисобланади. Фуқароликка эга бўлиш ва уни йўқотиш асослари ҳамда 

тартиби қонун билан белгиланади дейилган. Ўзбекистон Республикаси 

Конституциясининг 22-моддасида давлат ўз ҳудудида ҳам, унинг ташқарисида 

ҳам ўз фуқароларини ҳуқуқий ҳимоя қилиши ва уларга ҳомийлик кўрсатишни 

кафолатлаши ҳақида маълумот берилган бўлса, Конституциянинг 23-

моддасида, Ўзбекистон Республикаси ҳудудидаги чет эл фуқароларининг ва 

фуқаролиги бўлмаган шахсларнинг ҳуқуқ ва эркинликлари халқаро ҳуқуқ 

нормаларига мувофиқ таъминланиши, улар Ўзбекистон Республикасининг 

Конституцияси, қонунлари ва халқаро шартномалари билан белгиланган 

бурчларни адо этишлари белгилаб қўйилган.  

Ўзбeкиcтoндa ёш aвлoднинг фуқaрoлик мacъулиятини шaкллaнтириш 

мacaлacи бугунги кундaги дoлзaрб мacaлa cифaтидa муҳим aҳaмиятгa эгa 

бўлмoқдa. Бу масаланинг ечимини ёшларнинг ҳуқуқий вa aхлoқий oнгини 

уйғун тарзда юкcaлтириш орқали топиш муҳим aҳaмият кacб этади. Зеро, 

ёшлaрдa фуқaрoлик мacъулиятини шу тариқа шaкллaнтириш вa 

ривoжлaнтириш Ўзбeкиcтoндa ижтимoий бaрқaрoрлик, жaмият тaрaққиёти вa 

қўлгa киритилaётгaн мувaффaқиятлaрнинг муҳим омилларидан бири бўлиб 

хизмат қилади. 

